
 პარტია „ქართული ოცნების“ დამფუძნებელმა და მილიარდერმა ბიძინა 

ივანიშვილმა ახალი წელი პოლიტიკაში ღიად დაბრუნებით დაიწყო; 

 „ქართული ოცნების“ საარჩევნო კამპანიის საყრდენები მას შემდეგ 

გამოაშკარავდა, რაც მმართველმა პარტიამ საკუთარი თავი ქართული ეკლესიის 

დამცველად წარმოაჩინა, ხოლო ოპონენტები ეკლესიის წინააღმდეგობაში 

დაადანაშაულა; 

 პრორუსული ჯგუფის განცხადებით, სტალინის ხატზე საღებავის შესხმა 

ქართულ ქრისტიანობაზე თავდასხმის ტოლფასია; 

 ბიძინა ივანიშვილის ოლიგარქად მოხსენიების გამო მმართველი პარტიის 

წევრებმა დანიის ელჩი გააკრიტიკეს; 

 კვლავ აქტიურია ტრადიციული პროპაგანდისტული ნარატივი, რომლის 

თანახმადაც ევროკავშირი საქართველოში მეორე ფრონტის გახსნას განიზრახავს; 

 პროპაგანდისტული ნარატივი სტალინს აქებს, ხაზს უსვამს მის „სასიკეთო 

საქმეებს“ საქართველოსთვის. 

 

პარტია „ქართული ოცნების“ დამფუძნებელმა და მილიარდერმა ბიძინა ივანიშვილმა 

ახალი წელი პოლიტიკაში ღიად დაბრუნებით დაიწყო 

ბიძინა ივანიშვილმა, ყოფილმა პრემიერ-მინისტრმა და მმართველი პარტია „ქართული 

ოცნების“ დამფუძნებელმა, 30 დეკემბერს „ქართული ოცნების“ საპატიო 

თავმჯდომარის თანამდებობა დაიკავა - პოზიცია, რომელიც აქამდე არ არსებობდა 

პარტიაში. 

ირაკლი კობახიძის, „ქართული ოცნების“ მოქმედი თავმჯდომარის, განცხადებით, 

პარტიამ უკვე დაამტკიცა სარევიზიო კომისიის განახლებული შემადგენლობა, 

განიხილა წინასაარჩევნო სამზადისი და წესდებაში რიგი ცვლილებები შეიტანა. 

„პარტიის დღევანდელი ყრილობის მთავარი მოვლენა გახლავთ პარტიაში საპატიო 

თავმჯდომარის თანამდებობის შემოღება, პარტიის ყრილობის ერთსულოვანი 

მხარდაჭერით, აღნიშნულ თანამდებობას დაიკავებს ჩვენი პარტიის დამფუძნებელი, 

2012 წლის დემოკრატიული გარდაქმნების შემოქმედი ბიძინა ივანიშვილი“, - 

განაცხადა კობახიძემ. 

მისი გამოსვლის შემდეგ სცენა ივანიშვილმა დაიკავა, რომელმაც ვრცელ სიტყვაში 

განიხილა, თუ რამ უბიძგა საჯარო პოლიტიკაში დაბრუნებისკენ, მწვავედ გააკრიტიკა 

ოპოზიცია და, აგრეთვე, შეეხო პარტიის სამომავლო გეგმებს. მის განცხადებაში 

რამდენიმე მნიშვნელოვანი საკითხი გამოიკვეთა: 

- ივანიშვილის თქმით, საპატიო თავმჯდომარის სტატუსით დაბრუნება თავისივე 

ინიციატივა იყო, მიუხედავად იმისა, რომ პოლიტიკური საქმიანობა მის ხასიათს 

არ შეესაბამებოდა. 2012 წლის საპარლამენტო არჩევნებში გამარჯვების შემდეგ 

სჯეროდა, რომ მისია - აღარ მიეცა დამნაშავეებისთვის ხელისუფლებაში 

https://www.interpressnews.ge/ka/article/783166-irakli-kobaxize-dgevandeli-qrilobis-mtavari-movlenaa-partiashi-sapatio-tavmjdomaris-tanamdebobis-shemogeba-am-tanamdebobas-daikavebs-partiis-dampuznebeli-2012-clis-demokratiuli-gardakmnebis-shemokmedi-bizina-ivanishvili
https://www.interpressnews.ge/ka/article/783167-bizina-ivanishvili-sami-clis-shemdeg-chemive-iniciativit-partiis-sapatio-tavmjdomaris-statusit-politikur-cxovrebas-vubrundebi-politikashi-tanamdebobistvis-ar-movsulvar


 
 

 

დაბრუნების ამბიცია - უკვე შესრულებული ჰქონდა. „თუმცა, როგორც შემდეგ 

გაირკვა, დანაშაულებრივ პოლიტიკურ სისტემას იმაზე ღრმად ჰქონდა ფესვები 

გადგმული, ვიდრე ეს ერთი შეხედვით ჩანდა“, რამაც მას პოლიტიკაში 

დაბრუნებისკენ უბიძგა. 

- ბიძინა ივანიშვილს სჯერა, რომ მმართველი პარტია 90-100 მანდატს იმ 

შემთხვევაშიც მიიღებდა, დღეს რომ ტარდებოდეს არჩევნები. შესაბამისად, მისი 

მთავარი მიზანი ჭარბად მოძლიერებული გუნდის „ადამიანური ცდუნებებისგან“ 

დაცვა იყო. ივანიშვილმა განაცხადა, რომ პოლიტიკაში ღიად დაბრუნებამდე 

მმართველი პარტიის 2-3 წარმომადგენელთან კონსულტაციებს მართავდა, 

თუმცა, რადგან პარტიას ახალი სიმძიმის ცენტრი სჭირდებოდა, აღნიშნული 

აღარ იქნებოდა საკმარისი. 

- „ქართული ოცნების“ დამფუძნებელმა ხაზი გაუსვა გადაწყვეტილებას, აღარ 

დაეკავებინა ოფიციალური სახელმწიფო თანამდებობა. ირაკლი ღარიბაშვილი 

კვლავ შეინარჩუნებდა პრემიერ-მინისტრის თანამდებობას, ხოლო ირაკლი 

კობახიძე - მოქმედი თავმჯდომარის პოზიციას. 

- ივანიშვილმა ოპოზიცია გააკრიტიკა და აღნიშნა, რომ ეს უკანასკნელი, 

მმართველი პარტიის წარმატების ფონზე, სრულად განადგურდა. მისი 

მტკიცებით, როდესაც გარეთ დასაპირისპირებელი ძალა არ არსებობს, პარტიაში 

დაპირისპირებების გუნდშივე გამოგონების ცდუნება ჩნდება. ამასთანავე, 

ოპოზიციის კონტროლის არარსებობა კორუფციის რისკებსაც ზრდის. „ამ 

ყველაფერმა მიმაღებინა ჩემთვის არასასიამოვნო გადაწყვეტილება, 

შემოვბრუნდე პოლიტიკაში“, - აღნიშნა ყოფილმა პრემიერ-მინისტრმა. 

- „ქართული ოცნების“ ყოფილი წევრისა და პრემიერ-მინისტრის, ირაკლი 

გახარიას მიერ ქვეყნისა და გუნდის ღალატი ერთადერთი მოვლენა იყო, რომლის 

გათვლაც ივანიშვილმა 2021 წელს პოლიტიკიდან დისტანცირებისას ვერ შეძლო. 

“მაშინ მომიწია, მრჩევლის ფუნქცია მეტვირთა და გუნდს კონსულტაციებით რომ 

არ დავხმარებოდი, პროცესები ქვეყნისთვის უმძიმესი სცენარით 

განვითარდებოდა“, - განმარტა ივანიშვილმა. 

ზემოაღნიშნულის შემდეგ ბიძინა ივანიშვილს საჯარო განცხადება არ გაუკეთებია. 

თუმცა მმართველი პარტიის წევრებმა მისი დაბრუნება შეაფასეს, როგორც სარგებლის 

მომტანი არა მხოლოდ „ქართული ოცნებისთვის“, არამედ ქვეყნისთვისაც. 

 პრემიერ-მინისტრი ირაკლი ღარიბაშვილის შეფასებით, ბიძინა ივანიშვილის 

როლი ქვეყნის გადარჩენაა, რაც მან 2012 წელს საპარლამენტო არჩევნებში 

„ერთიანი ნაციონალური მოძრაობის“ დამარცხებით ერთხელ უკვე შეძლო. 

შესაბამისად, ახლა ივანიშვილის მიერ „უნიკალური როლის“ საკუთარ თავზე 

აღება გადამწყვეტი გახდა მუდმივად ცვალებადი გეოპოლიტიკური 

ვითარებიდან გამომდინარე. ამასთანავე, ღარიბაშვილმა აღიარა, რომ რთული 

პერიოდებისა და კრიზისის დროს ის ბატონ ბიძინა ივანიშვილთან 

კონსულტაციებს მართავდა სტრატეგიულ საკითხებზე, კონკრეტულად ქვეყნის 

მომავალსა და ტურბულენტურ სიტუაციებში სწორად ნავიგაციაზე სასაუბროდ. 

https://www.interpressnews.ge/ka/article/783178-bizina-ivanishvili-axla-rom-saparlamento-archevnebi-tardebodes-mmartvel-gundi-90-100-mandats-saarchevno-kampaniis-gareshec-miigebda-chemi-mizani-charbad-mozlierebuli-gundis-adamianuri-cdunebebisgan-dacvaa
https://www.interpressnews.ge/ka/article/783174-bizina-ivanishvili-premier-ministrobis-kandidati-ar-viknebi-premier-ministri-ar-sheicvleba
https://www.interpressnews.ge/ka/article/783173-bizina-ivanishvili-opozicia-srulad-ganadgurda-ramac-mmartvel-partias-sheizleba-tavbru-daaxvios-rodesac-garet-dasapirispirebeli-aravin-rcheba-chndeba-cduneba-rom-dapirispireba-gundis-shignit-gamoigono
https://www.interpressnews.ge/ka/article/783168-bizina-ivanishvili-ertaderti-risi-gatvlac-ar-shemezlo-iqo-kveqnis-da-gundis-galati-romelic-politikidan-chemi-distancirebidan-ert-tveshi-giorgi-gaxariam-ikadra
https://www.interpressnews.ge/ka/article/783181-irakli-garibashvili-bizina-ivanishvilis-politikashi-dabruneba-aucilebeli-iqo-misi-roli-aris-chveni-kveqnis-gadarchena
https://www.interpressnews.ge/ka/article/783185-irakli-garibashvili-dasamali-araperia-mkonia-konsultaciebi-bizina-ivanishviltan-imitom-rom-krizisebi-gamoiara-gundma-vgulisxmob-strategiul-sakitxebs-rac-kveqnis-gadarchenas-ukavshirdeboda


 
 
 
 
 

 

 
 

 მმართველი პარტიის თავმჯდომარემ, ირაკლი კობახიძემ, ივანიშვილის 

დაბრუნებას მნიშვნელოვანი მოვლენა უწოდა, რომელიც არა მხოლოდ გუნდს, 

არამედ ქვეყანას გააძლიერებს. „მადლობა უნდა გადავუხადოთ ივანიშვილს 

ასეთი გადაწყვეტილებისთვის“, - აღნიშნა კობახიძემ. ამასთანავე, კობახიძის 

მტკიცებით, ივანიშვილის დაბრუნება საბუთი იყო იმისა, რომ არასოდეს ყოფილა 

ქვეყნის არაფორმალური მმართველი. ხოლო, რაც შეეხებოდა რჩევებსა და 

კონსულტაციებს, კობახიძის შეფასებით, ეს ჯანსაღი მოვლენაა, რომელიც ყველა 

ქვეყანაში ხდება. 

 

„ქართული ოცნების“ საარჩევნო კამპანიის საყრდენები მას შემდეგ გამოაშკარავდა, რაც 

მმართველმა პარტიამ საკუთარი თავი ქართული ეკლესიის დამცველად წარმოაჩინა, 

ხოლო ოპონენტები ეკლესიის წინააღმდეგობაში დაადანაშაულა 

6 იანვარს სოციალურ ქსელებში გავრცელდა ვიდეო წმინდა სამების საკათედრო 

ტაძრიდან, რომელშიც განთავსებული იყო მატრონა მოსკოველის, რუსული 

მართლმადიდებლური ეკლესიის წმინდანის, ხატი და მის ერთ-ერთ ფრაგმენტზე 

გამოსახული იოსებ სტალინი. აღნიშნული ხატის საკათედრო ტაძარში ყოფნის საკითხი 

საზოგადოებაში კამათის საგანი გახდა, 9 იანვარს კი აქტივისტმა ნატა ფერაძემ შუშის 

ჩარჩოში ჩასმულ ხატს ლურჯი საღებავი შეასხა, რის გამოც ის ძალადობრივ 

პრორუსულ ჯგუფ „ალტ-ინფოს“ სამიზნე გახდა. 

10 იანვარს „ალტ-ინფოს“ წარმომადგენლები და მხარდამჭერები ფერაძის სახლთან 

შეიკრიბნენ და აქტივისტის დაპატიმრება მოითხოვეს. შეკრების ორგანიზატორების 

განცხადებით, თუ ფერაძე სისხლის სამართლის წესით არ დაისჯებოდა, ისინი 

„სამართალს თავად აღასრულებდნენ“. მიუხედავად იმისა, რომ აქტივისტის სახლს 

პოლიცია იცავდა, პრორუსული ძალა მის სახლიდან გამოსულ მეგობარს თავს დაესხა. 

„ალტ-ინფომ“ მორიგი აქცია 13 იანვარს პარლამენტის წინ გამართა და ფერაძის 

დაპატიმრება კვლავ მოითხოვა ძალადობის მუქარით. 

„ან სახელმწიფო მიხედავს, ან კონკრეტულად ჩვენ მივხედავთ“, - თქვა „ალტ-ინფოს“ 

ერთ-ერთმა ლიდერმა, ზურაბ მახარაძემ. 

„სულ პოლიცია ვერ იდგება მათ სახლებთან. პირობას გაძლევთ - ძმრად უნდა 

ამოვადინოთ ამ ნაბიჭ@@@ებს ეს მხეცობა“, - თქვა „ალტ-ინფოს“ კიდევ ერთმა 

ლიდერმა, შოთა მარტინენკომ. 

საქართველოს შინაგან საქმეთა სამინისტრომ სამართალწარმოება წვრილმანი 

ხულიგნობის ბრალდებით დაიწყო, რაც პრორუსული ჯგუფისთვის საკმარისი არ 

აღმოჩნდა. 

ძალადობრივი ჯგუფის რეაქციების პარალელურად, ქართული ეკლესიის დაკნინებისა 

და მმართველი პარტიის პრორუსულად წარმოჩენის მიზნით განხორციელებული 

https://www.interpressnews.ge/ka/article/783176-irakli-kobaxize-dgevandeli-gadacqvetilebit-dadasturda-rom-arapormalur-mmartvelobas-adgili-ar-hkonia-rac-sheexeba-rchevebis-micemas-es-jansagi-movlenaa
https://www.facebook.com/gkandelaki/posts/pfbid08vjjT9EV8VpfhtqwzF5ebLtZ1pMb9bX21qWH6MzzWMnEUQtmgv2wpLMpSEskhTxil?__cft__%5b0%5d=AZV-CZgVnLgkxlDaso2uHQhC6kMDL5QAbZ0QBAC3f70lb4TwIkof8CAHNbTJ-AoKJBAVOjQKaslyP-Na8HwdD4VOXuIsofewDnqPn46VBgZImvomo1A7jr8jgEPkrVS6DAI5vg13e6czIt1dyj0Ewg0IpwRiGqKldVzq9thkmeuS7g&__tn__=%2CO%2CP-R
https://www.interpressnews.ge/en/article/129092-paint-splashed-onto-holy-matrona-icon-on-which-joseph-stalin-is-depicted/
https://www.facebook.com/nata.peradze/posts/pfbid025shw2AGYyJTxxTuhrXoeCne2EXe3siaqxAkiwr4VpkckHS7oKkkQWQzXDmBnZXoVl?__cft__%5b0%5d=AZXlAO8ouWZ7TnWPgThYmu2iJ4pTluZ0OHSUizL4H8U8ypLGGR3TqitjE-H0AWMpIHc6eAVRjRoylkEK5eo-JrwEiTRCGhdVs_R-3q5FqHynjs23Y-e7FScQxkWTGS--z5QcVVrQht86MoDThXsxByqD-2ECmzfTyePLNnXKV83LBpPbm13KiBrWeWA0OOC2QlA&__tn__=%2CO%2CP-R
https://www.radiotavisupleba.ge/a/%E1%83%90%E1%83%9A%E1%83%A2-%E1%83%98%E1%83%9C%E1%83%A4%E1%83%9D-%E1%83%9C%E1%83%90%E1%83%A2%E1%83%90-%E1%83%A4%E1%83%94%E1%83%A0%E1%83%90%E1%83%AB%E1%83%94%E1%83%A1-%E1%83%94%E1%83%9B%E1%83%A3%E1%83%A5%E1%83%A0%E1%83%94%E1%83%91%E1%83%90/32773776.html


 
 

 

კოორდინირებული კამპანიის ჩატარებაში პარტია „ქართულმა ოცნებამაც“ 

დაადანაშაულა ოპონენტები. 

ხატზე გამოსახულ სტალინთან დაკავშირებით კამათის გარდა, მმართველი პარტია 

შობის თარიღის საკითხსაც შეეხო, რომელიც კამათის საგანი ყოველ წელს ხდება. 

„ქართულმა ოცნებამ“ ქართულ ეკლესიასა და ღირებულებებზე თავდასხმაში 

დაადანაშაულა და დააკნინა ისინი, ვინც 25 დეკემბერს უფრო საფუძვლიან თარიღად 

აღიქვამენ, ვიდრე 7 იანვარს. 

 პარლამენტის თავმჯდომარემ, შალვა პაპუაშვილმა, ვრცელი განცხადება 

გამოაქვეყნა, რომელშიც ირწმუნებოდა, რომ „რადიკალური ოპოზიციის“ 

შეტევები ეკლესიაზე შეთანხმებული, ბოროტგანზრახული კამპანიის ნაწილი 

იყო, რომელიც მიზნად ისახავდა, დაემცირებინა ის სიმბოლოები და 

ღირებულებები, რომელთა გარშემოც ისტორიულად ერთიანდებოდნენ 

ქართველები. პაპუაშვილის მტკიცებით, ტირანების ხატებზე გამოსახვა 

დაშვებული იყო. მაინც, ოპოზიციასთან დაახლოებულმა მედიამ ფაქტები 

დაამახინჯა და წმინდა მატრონას ხატს სტალინის ხატი უწოდა. აგრეთვე, მან 

ოპოზიცია და სამოქალაქო საზოგადოების ორგანიზაციები შობის საკითხთან 

დაკავშირებით ქართულ ეკლესიაზე იერიშის მიტანის, 7 იანვრის დღესასწაულის 

„რუსულ შობად“ მოხსენიებისა და პატრიარქის სისტემურად რუსეთთან 

დაკავშირების გამო გააკრიტიკა. პაპუაშვილის განცხადებით, უსაფუძვლო 

კრიტიკა ცილისმწამებლური კამპანიის ნაწილი იყო და მიზნად არა პროგრესს, 

არამედ ქართული ეკლესიისა და ხელისუფლების დაზიანება და რუსული 

პროპაგანდის გამტარებლად წარმოჩენა იყო. პაპუაშვილმა „ერთიანი 

ნაციონალური მოძრაობის“, „დროას“, „გირჩის“, „ლელოსა“ და „ევროპული 

საქართველოს“ ქმედებებსა და ეკლესიაზე ბოლშევიკურ თავდასხმებს შორის 

პარალელი გაავლო, აქვე აღნიშნა ისიც, რომ „ქართული ოცნება“ ქართული 

ეკლესიის ქრისტიანულ ღირებულებებს იზიარებს. 

 მედიასთან გაკეთებულ განცხადებაში პაპუაშვილმა ოპოზიციას ანტიქართული 

დაჯგუფება უწოდა, რომელიც ყველაფერს ქართულს ებრძვის, მათ შორის, 

ქართულ სახელმწიფოს, ქართულ სახელმწიფო ინსტიტუტებს, ქართულ 

ეკლესიასა და ქართულ ტრადიციებს. მისი მტკიცებით, ქართველ ხალხს 2024 

წლის არჩევნებზე ორ ალტერნატივას შორის მოუწევდა არჩევანის გაკეთება - 

ერთი „ქართული ოცნებაა“, რომელიც ეროვნულ ინტერესებს ეყრდნობა, პატივს 

სცემს საქართველოსა და სულიერების ისტორიას, მეორე კი ანტიქართული, 

საქართველოს ინტერესებისა და პატრიარქის წინააღმდეგ მოქმედი ოპოზიცია. 

 ირაკლი კობახიძის პოსტი სოციალურ მედიაში ლაშა ბუღაძეს, მმართველ 

პარტიასთან კრიტიკულად განწყობილ მწერალს, ეძღვნებოდა, რომელმაც 7 

იანვარს დაწერა: „გილოცავთ რუსულ შობას. ქრისტიანები შობას 25 დეკემბერს 

შევხვდით“. კობახიძემ მწერალს „ფსევდოლიბერალი“, „ფსევდოგანსწავლული“ 

და „ფსევდომწერალი“ უწოდა და განმარტა, თუ რატომაა ქართული ტრადიცია 

შობის 7 იანვარს აღნიშვნა. 

 მორიგ განცხადებაში კობახიძე აპელირებდა, რომ „რადიკალური ოპოზიციის“, 

კოლექტიური „ნაციონალური მოძრაობის“ საქმიანობა მიმართული იყო 

სახელმწიფოს, ეკლესიისა და იმ ყველაფრის წინააღმდეგ, რაზეც ქართული 

https://www.facebook.com/shpapuashvili/posts/pfbid0mKYrs57NpGftuwrSd3kB1njTtxs43WUjsQmdjL1ZKUnE5fwQ5jJAVuJJjWqcBMmNl
https://www.interpressnews.ge/ka/article/783537-shalva-papuashvili-opozicia-aris-antierovnuli-da-antieklesiuri-dajgupeba
https://www.facebook.com/KobakhidzeOfficial/posts/pfbid0buVuQVo98Uvi6jQaHSseW6gCacikRjDPBdVvNJDyGAXS5zypBzAgEsLS1LXEbDWil
https://www.facebook.com/sandro.mamaladze.9/posts/pfbid02RmBcCjnAQnxxZQ57F5pdXG1n7CNVHy7hwEunwdwkJFDAqGQUqxZvmrSWb8QmMradl?__cft__%5b0%5d=AZVRjcBszR3xmgf84h-RYpqsKMbk0SRYhJLM6pzm3B9dtJd31SPP-iD5_83TF1X_8ipE6BpaEQMZYxDRuq6BZxVUKpfxrn_qtKeEl1NhUIkqmiUx9oqvR_ID21jY0HPaaCJjPBZgvFPs970tiUWXLQ3P&__tn__=%2CO%2CP-R
https://www.interpressnews.ge/ka/article/784277-irakli-kobaxize-carmatebis-veravitari-shansi-ver-eknebat-iset-politikur-zalebs-romlebic-pirdapir-upirispirdebian-kartul-saxelmcipos-kartul-eklesias-da-chvens-identobas


 
 
 
 
 

 

 
 

იდენტობა დგას. აღნიშნულს ქართველი ხალხი საპარლამენტო არჩევნებზე 

გასცემდა შესაბამის პასუხს. წარმატების შანსი ვერ ექნება იმ პოლიტიკურ 

ძალებს, რომლებიც ქართულ სახელმწიფოს, ქართულ ეკლესიასა და ქართულ 

იდენტობას პირდაპირ უპირისპირდებიან. 

 „ქართული ოცნების“ დეპუტატის, ირაკლი ზარქუას განცხადებით, ხატზე 

სტალინი წმინდანთან ერთადაა გამოსახული და ხატწერაში უამრავი მსგავსი 

ფაქტი არსებობს. წმინდა მატრონას ხატში გამოსახულ სტალინზე აქცენტირება 

საზოგადოებაში პოლარიზაციას აღვივებს. დეპუტატის თქმით, ოპოზიცია, 

რევოლუციური სცენარების წარუმატებლობის შემდეგ, საზოგადოების 

რელიგიური ასპექტით გახლეჩასა და დესტაბილიზაციას ცდილობს. „ვხედავთ 

ჩვენ, როგორ შეხმატკბილებულად ყველა სექტორიდან უტევენ ეკლესიას“, - 

განაცხადა ზარქუამ. 

 წმინდა სამების საკათედრო ტაძარში განთავსებულ წმინდა მატრონას ხატთან 

დაკავშირებით კამათზე კომენტარი გააკეთა განათლების, მეცნიერებისა და 

ახალგაზრდობის მინისტრმა, გიორგი ამილახვარმაც. მან აღნიშნა, რომ „ეს 

ადამიანები“ [ნატა ფერაძე და აქტივისტის მხარდამჭერები] ქართულ 

სახელმწიფოს, ეკლესიასა და იდენტობას უკვე დიდი ხანია უტევენ. თუმცა 

ქართული საზოგადოება ბრძენია და მსგავს ფაქტებზე შესაბამისად რეაგირებს. 

„თქვენ ხედავთ, რომ საზოგადოებამ ამ ადამიანებს თავად გასცა პასუხი“, - 

აღნიშნა მინისტრმა. 

 

პრორუსული ჯგუფის განცხადებით, სტალინის ხატზე საღებავის შესხმა ქართულ 

ქრისტიანობაზე თავდასხმის ტოლფასია 

 „ალტ-ინფოს“ ლიდერის, კონსტანტინე მორგოშიას განცხადებით, ქვეყანა, 

რომელიც ხატის შებღალვას „წვრილმან ხულიგნობად“ აფასებს, თუმცა 

ევროკავშირის დროშის დაწვისთვის ექვს წელს უფარდებს ადამიანს, 

მარცხისთვისაა განწირული (იხ. გრასის დეზინფორმაციის ბრიფის წინა 

გამოშვება ევროკავშირის დროშის დაწვის კამპანიაზე მეტი ინფორმაციისთვის). 

 ზურაბ მახარაძე ირწმუნებოდა, რომ „ევროკავშირის დაფინანსებული ნაბი***ები“ 

ტაძრებში რელიგიური სიწმინდეების წაბილწვას მანამ განაგრძობდნენ, სანამ 

მხოლოდ 500-ლარიან ჯარიმა ან 15-დღიანი პატიმრობა იქნებოდა სასჯელი.  მისი 

თქმით, ფერაძე და სხვა აქტივისტები დაფინანსებას უცხოური წყაროებიდან 

იღებენ და ჯარიმებსაც სწორედ ისინი იხდიან. შესაბამისად, თუ სახელმწიფო მას 

მძიმედ არ დასჯის, ის და სხვა აქტივისტები ევროპული ფინანსების იმედად 

უფრო მძიმე დანაშაულსაც ჩაიდენენ მომავალში. 

https://www.interpressnews.ge/ka/article/783844-irakli-zarkua-stalinis-gamosaxulebaze-akcents-ratom-aketebt-xom-aginishna-rom-es-aris-cmindani-romeltanac-aris-stalini-xatcerashi-msgavsi-uamravi-paktia-amaze-akcentireba-sazogadoebashi-polarizacias-icvevs
https://www.interpressnews.ge/ka/article/783788-giorgi-amilaxvari-vnaxet-morigi-mkrexeluri-gamovlineba-da-kidev-erti-ierishi-chvens-deda-eklesiaze-sazogadoebam-am-adamianebs-tavad-gasca-pasuxi
https://www.facebook.com/permalink.php?story_fbid=pfbid034pysENcteZcskkg9UwX8L92VQEHt3k4uxvwJZ8TPpWDENuJwuV3UwJhjXdeuuVUNl&id=100093521936242
https://www.youtube.com/watch?v=sua1fPXyGoo


 
 

 

 „ალტ-ინფოს“ მორიგმა ლიდერმა შოთა მარტინენკომ სოციალური მედიის 

პოსტში აღნიშნა, რომ აქტივისტებმა ხატზე საღებავის შესხმით გადაკვეთეს ხაზი, 

რომლის იქითაც მშვიდობიანი თანაარსებობა შეუძლებელია. 

 „ალტ-ინფოს“ გადაცემების წამყვანმა, ალექსანდრე ფალავანდიშვილმა 

განაცხადა, რომ „ბავშვების სოდომიზაციისა და სქესის ცვლილების 

იდეოლოგიის“ მომხრეებისგან ხატებსა და რელიგიურ დღესასწაულებზე 

იერიშები მოსალოდნელია. ის ასევე ამტკიცებდა, რომ სტალინი ხატზე 

გამოსახული იყო, არა როგორც წმინდანი, არამედ ისტორიული პირი, რაც 

ჩვეულებრივი მოვლენაა ქრისტიანულ ხატწერაში. მისი თქმით, ხატზე საღებავის 

შესხმა ორკესტრირებული, შეთანხმებული ქმედება იყო. 

 „ალტ-ინფოს“ პროპაგანდისტმა დაუსაბუთებლად განაცხადა, რომ ნატა ფერაძის 

მიზანი არა სტალინის ხატის გაპროტესტება, არამედ სრულიად ქრისტიანობაზე 

თავდასხმა იყო. აღნიშნულზე ისაუბრა კიდევ ერთმა პროპაგანდისტმაც, 

რომელმაც ამ მტკიცებას, აგრეთვე, დაამატა რელიგიური ხატების წაბილწვის 

მსგავსი შემთხვევების მოლოდინიც. მან განმარტა, რომ ეს ქმედება უფრო დიდი 

კამპანიის ნაწილი იყო, რომელიც საქართველოში ქრისტიანობის დამხობას 

ისახავდა მიზნად. მისი თქმით, აღნიშნულ შემთხვევაში, მათ ძალიან რთული 

პასუხის გაცემა მოუწევდათ. 

 „ალტ-ინფოს“ გადაცემების ხშირმა სტუმარმა ევროინტეგრაციის ერთ-ერთი 

კრიტერიუმი გაიხსენა, რომელიც, ევროკავშირის თანახმად, საქართველოში 

პოლარიზაციის დასრულებას გულისხმობს. თუმცა განხეთქილებისა და კამათის 

სათავეები რელიგიური სიწმინდეების შებღალვის გამო სწორედ პროევროპული 

აქტივისტები ხდებიან. 

 იქიდან გამომდინარე, რომ „ლიბერალურ ოპოზიციას“ ხალხის აქციებზე 

გამოყვანა არ შეუძლია, მორიგი პროპაგანდისტის მტკიცებით, ისინი ახლა ხალხს 

განზრახ, პროვოკაციულად აღიზიანებენ, რათა სამოქალაქო შეტაკებები 

გააჩაღონ. 

 მორიგ გადაცემაში პროპაგანდისტებმა ოპოზიცია მართლმადიდებლობის 

„ვადაგასულ რუსულ რელიგიად“ მოხსენიებაში დაადანაშაულეს და 

გააკრიტიკეს მწერალი ლაშა ბუღაძე, რომლის თქმითაც შობა 25 დეკემბერს უნდა 

აღინიშნებოდეს. 

 მოსაზრება, რომ ნატა ფერაძის ქმედება დასავლეთის მიერ ქართულ ეკლესიასთან 

საბრძოლველად იყო ორკესტრირებული, რამდენიმე მტრულად განწყობილმა 

აქტორმა გააჟღერა. 

 

ბიძინა ივანიშვილის ოლიგარქად მოხსენიების გამო მმართველი პარტიის წევრებმა 

დანიის ელჩი გააკრიტიკეს 

დანიის ელჩმა საქართველოში, ანე ტოფტ სორენსენმა, დანიურ გამოცემაში Jyllands-

Posten გამოაქვეყნა ოპ-ედი, რომელშიც „ქართული ოცნების“ დამფუძნებელსა და 

ყოფილ პრემიერ-მინისტრს უწოდა „ოლიგარქი, რომელმაც ქონება 1990-იან წლებში 

https://www.youtube.com/watch?v=sua1fPXyGoo
https://www.youtube.com/watch?v=U9ZD-bDeqc8
https://www.facebook.com/altnewsgeo/videos/894368438851842
https://vk.com/video/@altinfo1?fbclid=IwAR2C3C3EBmQO7CPPf4hhagZBgC2nGmygcCrsgY91IY_lrC60jWL3oNE_o1E&z=video-211896348_456248666%2Fclub211896348%2Fpl_-211896348_-2
https://www.youtube.com/watch?v=IJ65_YAgxGQ
https://vk.com/video/@altinfo1?fbclid=IwAR0lHkTntHo3N59UzSSFXwHnL4XT7gWrpHX6FwZx0IZRX7UoLc0t2uocZ9s&z=video-211896348_456248569%2Fclub211896348%2Fpl_-211896348_-2
https://www.youtube.com/watch?v=jYqM_FYEukM
https://jyllands-posten.dk/debat/international/ECE16741592/det-er-ikke-hver-dag-ambassadoerer-bliver-hyldet-som-rockstjerner/


 
 
 
 
 

 

 
 

რუსეთში დააგროვა“. აღნიშნულ შეფასებას „ქართული ოცნების“ წევრებისგან მწვავე 

რეაქციები მოჰყვა. 

 მმართველი პარტიის კრიტიკის საპასუხოდ, დანიის საელჩოს განცხადებით, 

დანიური სტატიის ფრაგმენტი, რომელიც კამათის საგანი გახდა საქართველოში, 

კონტექსტიდან იყო ამოვარდნილი. საელჩო არ განიზრახავდა ზემოაღნიშნულის 

გამწვავებას და თავს შეიკავებდა დამატებითი განმარტებებისგან. შალვა 

პაპუაშვილის შეფასებით, დანიის საელჩოს განმარტება ელჩის 

არაკომპეტენტურობისკენ მიუთითებდა, რადგან მან ვერ შეძლო საკუთარი 

აზრის გასაგებად ფორმულირება. პაპუაშვილის შეფასებით, სამწუხაროა, 

როდესაც დიპლომატების არაკომპეტენტურობის გამო ქვეყნის იმიჯი ილახება 

ქართული საზოგადოების თვალში. 

 „ქართული ოცნების“ გენერალური მდივნისა და თბილისის მერის, კახა კალაძის 

შეფასებით, ელჩის განცხადება „სიბინძურეა“. მისი თქმით, ბიძინა ივანიშვილს 

ბევრი გაუკეთებია საქართველოსთვის, მათ შორის, „სისხლიანი, საშინელი 

რეჟიმის დამარცხება 2012 წელს“. ამასთანავე, დედაქალაქის მერმა ზოგიერთ 

ევროპარლამენტარზე ისაუბრა, რომლებმაც მსგავსი განცხადებები გააკეთეს. 

კალაძის შეფასებით, ევროპარლამენტარები ფულს იღებენ აღნიშნული 

განცხადებებისთვის, რაც სამარცხვინოა. „მათ საქართველოსთან არანაირი 

მეგობრული დამოკიდებულება არ აქვთ. მათ აქვთ თავიანთი ინტერესები და ამას 

ემსახურებიან“, - განაცხადა კალაძემ. 

 „ქართული ოცნების“ დეპუტატმა ირაკლი ზარქუამ ელჩის შეფასებას „სიცრუე, 

დეზინფორმაცია და თავხედური განცხადება“ უწოდა. მისი თქმით, ელჩს 

დავიწყებოდა ვალდებულება, საქართველოსა და ქართველ ხალხს 

ევროინტეგრაციის პროცესში დაეხმაროს. ელჩის მიერ ბიძინა ივანიშვილის 

შეურაცხყოფამ „ქართული ოცნების“ პროგრესის დისკრედიტაცია მოახდინა. 

ამასთან, ზარქუა ფიქრობს, რომ განცხადება, შეცდომით ან გამიზნულად, 

პოლარიზაციის გაღრმავებას ისახავდა მიზნად, რაც მიუღებელია. 

 „ქართული ოცნების“ დეპუტატი გია ვოლსკის განმარტებით, დანიის ელჩის 

განცხადება ბიძინა ივანიშვილისა და „ქართული ოცნების“ წინააღმდეგ იყო 

მიმართული და ამძაფრებდა საზოგადოების დაპირისპირებას, რასაც 

კოლექტიური „ნაცმოძრაობა“ სისხლისღვრითა და ძალადობით ელოდებოდა. 

 

კვლავ აქტიურია ტრადიციული პროპაგანდისტული ნარატივი, რომლის თანახმადაც 

ევროკავშირი საქართველოში მეორე ფრონტის გახსნას განიზრახავს 

 პრორუსულმა პროპაგანდისტებმა სტალინთან დაკავშირებით მომხდარი 

დაპირისპირება მარტივად მიაწერეს დასავლეთის შეთქმულების თეორიას, 

რომელიც საქართველოში რუსეთის წინააღმდეგ მეორე ფრონტის გახსნას 

განიზრახავს. ერთ-ერთი პროპაგანდისტი ირწმუნებოდა, რომ უკრაინისა და 

https://www.interpressnews.ge/en/article/129128-danish-embassy-we-see-an-excerpt-from-a-danish-article-being-used-out-of-context-in-georgian-debates-the-embassy-has-no-desire-to-contribute-to-the-above-and-refrains-from-making-additional-comments/
https://www.interpressnews.ge/ka/article/783933-shalva-papuashvili-samcuxaroa-rom-diplomatebis-arakompetenturoba-icvevs-carmodgenili-kveqnis-imijis-shelaxvas-imedia-daniis-saelcho-am-gancxadebas-shesabamisi-kontekstit-gaigebs
https://www.interpressnews.ge/ka/article/783857-kaxa-kalaze-daniis-elchis-shepasebaze-es-gancxadeba-chveulebrivi-sibinzurea-evroparlamentarebis-garkveuli-nacili-vicit-rogor-imartebian-da-puls-rogor-igeben-es-qvelaperi-lobizmit-aris-shenigbuli
https://www.interpressnews.ge/ka/article/783842-irakli-zarkua-daniis-elchis-gancxadeba-upasuxismgeblo-da-tavxeduria-mgoni-avicqdeba-uplebamosilebebi-da-valdebulebebi-ertaderti-mizani-sheizleba-hkondes-polarizaciis-gagrmaveba-da-marginalebis-mxardachera
https://www.interpressnews.ge/ka/article/783960-gia-volski-daniis-elchze-rodesac-aset-gancxadebas-aketeb-da-ar-pikrob-rom-es-sheizleba-sakmaod-damazianebeli-iqos-ei-an-arapropesionali-xar-an-ganzrax-aketeb-iset-rames-rasac-gamartleba-ar-akvs
https://www.youtube.com/watch?v=jYqM_FYEukM


 
 

 

ღაზის კონფლიქტები ნატა ფერაძის ქმედებების შედეგი იყო. მისი თქმით, 

დასავლეთს მორიგი კონფლიქტი სჭირდებოდა მესამე მსოფლიო ომის 

დასაწყებად, საქართველო კი ნაყოფიერი მიწა იყო ომის გასაჩაღებლად ქვეყანაში 

„ლიბერალურ-ფაშისტური ძალაუფლებების“ არსებობის გამო. 

 მორიგი პროპაგანდისტის თანახმად, დასავლეთში მწვავე შიდა 

დაპირისპირებებია. შესაბამისად, ხალხის ყურადღების გადასატანად, 

საქართველოს რუსეთის წინააღმდეგ ომში ჩათრევას ისახავენ უმთავრეს მიზნად. 

იგივე პროპაგანდისტი ირწმუნებოდა, რომ ევროკავშირი ფარსი იყო და 2027 

წლამდე დაიშლებოდა. 

 პროპაგანდა, აგრეთვე, დასავლეთს ადანაშაულებდა იმაშიც, რომ პრეზიდენტ 

მიხეილ სააკაშვილს უბრძანა, 2008 წელს რუსეთთან ომი დაეწყო. მას შემდეგ 

დასავლეთმა რუსეთის წინააღმდეგ მომდევნო ფრონტი უკრაინაში გახსნა და 

ცდილობდა, მასში საქართველოც ჩაეთრია. ნარატივის თანახმად, თუ სააკაშვილს 

კვლავ ექნებოდა ძალაუფლება, ის აუცილებლად გაითვალისწინებდა 

დასავლეთის მოთხოვნებს, რაც საქართველოს განადგურებით დასრულდებოდა. 

 პროპაგანდისტმა, რომელიც სოციალურ ქსელებში ხშირად ავრცელებს 

ანტიდასავლურ პროპაგანდასა და დეზინფორმაციას, პოსტში განაცხადა, რომ 

საქართველოსთვის ევროკავშირის წევრი ქვეყნის სტატუსის მიღება საბოლოოდ 

დასავლეთის ინტერესების გამტარი ხალხის დაფინანსებისა და გავლენის 

ზრდით, პატრიოტების დასჯით, ლგბტ დღის წესრიგისა და უკანონო 

მიგრანტების მიღებით დასრულდებოდა. მისი შეფასებით, ქართველებისთვის 

ემიგრაციის იძულება, ხოლო მათი აფრიკელი და აზიელი იმიგრანტებით 

ჩანაცვლება გლობალისტური დღის წესრიგი იყო, რომლის შედეგიც 

ქართველების საკუთარ ქვეყანაშივე უმცირესობად ქცევა იქნებოდა. პოსტის 

ავტორი ირწმუნებოდა, რომ ევროინტეგრაციის მომხრეები აღნიშნულ გეგმასაც 

უჭერდნენ მხარს. 

 „ალტ-ინფოს“ გადაცემის სტუმარი სპეკულირებდა, რომ 2021 წლის 5 ივლისის 

დაპირისპირების დროს დაკავებულებს სასჯელი დასავლეთის დირექტივებით 

მიესაჯათ, რადგან დასავლეთს სურს, დასაჯოს ყველა ქართველი, რომელიც 

ბედავს, „ეროვნული ღირსება და ინტერესები დაიცვას“.  

 ცნობილი პრორუსული პროპაგანდისტის, ჰამლეტ ჭიპაშვილის სტატიის 

თანახმად, თუ საქართველო ევროკავშირის წევრი გახდება, ახლანდელ მცირე 

სუვერენიტეტსაც დაკარგავს. ამასთანავე, სტატიაში ვკითხულობთ, რომ 

ევროკავშირი აშშ-ს „ყურმოჭრილი მონაა“ და თავადვე აქვს სუვერენიტეტი 

დაკარგული. აგრეთვე, ავტორის შეფასებით, ქართველები დამახინჯებულად 

აღიქვამენ ევროკავშირის ეკონომიკურ მდგომარეობას, როდესაც რეალურად, 

კავშირს ეკონომიკური კრიზისი ასუსტებს. საფრანგეთის ახალი პრემიერ-

მინისტრის ორიენტაციაზე კომენტარის გაკეთებისას ავტორი გამოთქვამს 

უსაფუძვლო ვარაუდს, რომლის თანახმადაც ევროკავშირში მაღალი 

თანამდებობის დაკავების წინაპირობა ისაა, რომ ადამიანი გეი უნდა იყოს. 

 

https://www.youtube.com/watch?v=9LNn5BUkYZE
https://www.youtube.com/watch?v=U9ZD-bDeqc8
https://www.facebook.com/davit.mindiashvili.37/posts/980922956985854?__cft__%5b0%5d=AZVVoSQaRG2I4cfOFgHHVcciOx4vKljLCgy3wIJKJl68wcHHpWRTm9cas0NvYZ6dlNQcBPcBak6RFi1Arh3tnKaY6i_9lGDRyyu3jtXcrWdw-X3mYc13Yc2mPIlJw_swwqWRbdwhUNsLi_aHnU8DF4PB&__tn__=%2CO%2CP-R
https://vk.com/video/@altinfo1?fbclid=IwAR2C3C3EBmQO7CPPf4hhagZBgC2nGmygcCrsgY91IY_lrC60jWL3oNE_o1E&z=video-211896348_456248666%2Fclub211896348%2Fpl_-211896348_-2
https://isari.ge/2024/01/13/%e1%83%a5%e1%83%90%e1%83%a0%e1%83%97%e1%83%95%e1%83%94%e1%83%9a%e1%83%94%e1%83%91%e1%83%9d-%e1%83%a8%e1%83%90%e1%83%9c%e1%83%a1%e1%83%98-%e1%83%ae%e1%83%94%e1%83%9a/


 
 
 
 
 

 

 
 

პროპაგანდისტული ნარატივი სტალინს აქებს, ხაზს უსვამს მის „სასიკეთო საქმეებს“ 

საქართველოსთვის 

 “ალტ-ინფოს“ ლიდერმა, კონსტანტინე მორგოშიამ, სტალინი შეაქო და აღნიშნა, 

რომ ის არა მხოლოდ უმნიშვნელოვანესი ქართველი, არამედ უდიდესი ფიგურა 

იყო მსოფლიო ისტორიისთვისაც და დაჩრდილა დანარჩენები - ნაპოლეონი, 

ალექსანდრე მაკედონელი და სხვა. მისი მტკიცებით, საქართველოში გაჩნდა 

ადამიანი, რომელმაც ბირთვული ბალანსი დაამყარა, მნიშვნელოვანი გავლენა 

მოახდინა მსოფლიოზე და გაანადგურა ლიბერალიზმი და სიონიზმი. 

 პრორუსული პროპაგანდისტების თქმით, საქართველოს ეკლესიის ავტოკეფალია 

იოსებ სტალინმა უზრუნველყო. ამასთან, ისინი დაუსაბუთებლად 

ირწმუნებოდნენ, რომ სტალინმა თეოლოგიური სკოლები აღადგინა და გასცა 

განკარგულება, რომელიც ეკლესიების დახურვასა და განადგურებას კრძალავდა. 

ერთ-ერთი პროპაგანდისტი ირწმუნებოდა, რომ სტალინის მმართველობის 

დროს ეკლესიების რაოდენობა 400-დან 22,000-მდე გაიზარდა. 

 პროპაგანდის თანახმად, მსოფლიომ სწორედ სტალინის დამსახურებით გაიცნო 

„ვეფხისტყაოსანი“, მე-12 საუკუნის პოემა, რომლითაც ქართველები ამაყობენ. 

 მორიგი პროპაგანდისტის მტკიცებით, საქართველოს ინდუსტრიალიზაცია და 

ურბანიზაცია სტალინის ერთპიროვნული დამსახურება იყო. თუ სტალინის 

მმართველობამდე ქართველები სოფლის ქოხებში ცხოვრობდნენ, სტალინის 

საბჭოთა კავშირის დროს სამუშაო ადგილები, დაბალი ფასები, უხვი სურსათი და 

ახლად აშენებული ბინები ხელმისაწვდომი გახდა. 

 პროპაგანდისტი ამბობდა, რომ საქართველოს არ ჰყოლია მსგავსი „გენიოსი 

მეთაური, ნამდვილი განძი“. მისი თქმით, ქართველი ერის უძლეველობა 

მსოფლიოს სწორედ სტალინმა აჩვენა. 

 მორიგი ნარატივის მიხედვით, საქართველო „უძლიერესი სახელმწიფო იყო იმ 

ტერიტორიაზე“ (საბჭოთა კავშირში). 

 

https://www.facebook.com/permalink.php?story_fbid=246916655102397&id=100093521936242&__cft__%5b0%5d=AZXxcPdfvRIffIL72bJWwOx7H28JdqLwrA89HrkhKfU2gCRFN1XbX5fTpn0jIiLOumYA6ko2vQjyTnrxaZ1TyqEWqaJXatKIUOjzABqpzrhyQOAA7_ypoLcHu0eL_wnbgr2PUKsh5T2MBJeVXKrQBGnv1KthwQkIKvVqnBl3vbkt8CpOJoXxZKHVSBFu6LclTwlmrOMIf7Ul_0KFygNRpr73&__tn__=%2CO%2CP-y-R
https://www.youtube.com/watch?v=IJ65_YAgxGQ
https://www.youtube.com/watch?v=IJ65_YAgxGQ
https://www.facebook.com/levan.tavdishvilii/posts/7166545893438641?__cft__%5b0%5d=AZWvUxTH58_yTYokcyBVwwm6hqgu19-PYKC4DObSE48OPe7olmXGlWsTZDXzUa8kje1dZDH69baglKrNpcYppopSrTcGCnXaGXOGZkmDtSb0XmkFn1ZY1IsIL5xTBkf0lU9EpQ2F5QU8TvqFtZv-FXA43daCM25Syj8jfGLKtW3Zew&__tn__=%2CO%2CP-R
https://www.youtube.com/watch?v=9CjAkQ6mATM
https://www.youtube.com/watch?v=IJ65_YAgxGQ
https://www.youtube.com/watch?v=IJ65_YAgxGQ

